
REAPERTURA

SALA DE ARQUEOLOXÍA

MUSEO MUNICIPAL DE VIGO “QUIÑONES DE LEÓN”

VIGO, 19 de outubro de 2006

Hoxe reanuda a súa actividade a Sala de Arqueoloxía do Museo Municipal de Vigo “Quiñones de León” despois de varios meses de traballos internos, obras de reforma e reordenación da exposición permanente.

HORARIO DE VISITAS.-

Martes, xoves e venres.-  De 10,00 a 13,00 e de 17,00 a 20,00 h

Mércores.- De 10,00 a 20,00 h

Sábados.- De 17,00 a 20,00  h

Domingos e festivos.- De 10,00 a 13,30 h

RESERVA DE VISITA PARA GRUPOS.-

Para garantir a entrada no día e  hora desexados compre que, os grupos de máis de 20 persoas, contacten anticipadamente co Museo. As reservas para visitas grupais poden realizarse por teléfono (986-295070 / 986-295075), fax (986-239372)  ou correo electrónico (museocastrelos@vigo.org)

As obras de reforma.-

En canto as obras de acondicionamento da Sala de Arqueoloxía realizouse unha reforma xeral das antigas vitrinas e do sistema de iluminación da sala; desenvolvéronse solucións  da accesibilidade (subsituíndo escaleiras por ramplas), instalouse unha varanda, reformouse a instalación eléctrica e un pintado da sala e tratáronse algúns problemas de humidades.

O proxecto e dirección de obra realizouse polo arquitecto José Luís Varela Alén e foi autorizado  como é preceptivo, por selo Pazo-Museo un Ben de Interés Cultural, por resolución da Dirección Xeral de Patrimonio Cultural do novembro de 2005.

A capela e a recepción.- 

Xunto con esta obra da sala de arqueoloxía realizáronse outras obras na capela contigua mellorando sensiblemente a iluminación e a vista das paredes ao se retirar o aplacado de mármore e o forrado de madeira; durante o proceso tamén se retirou o retablo que foi restituído ao remate das obras e sometido a un tratamento técnico de limpeza superficial. Tamén se produciron melloras na recepción do Pazo-Museo.

REORDENACIÓN DA EXPOSICIÓN PERMANENTE DA SALA DE ARQUOLOXÍA
Tralo remate das obras iniciouse o proceso de reapertura da sala de arqueoloxía que supón unha reformulación dos contidos e da exposición permanente. O  deseño museográfico da sala de arqueoloxía foi rematado neste ano 2006 pola arqueóloga-museóloga Pilar Barciela. 

O discurso museográfico desenvolvese en cada bloque cronolóxico a través de temas monográficos, partindo de obxectos presentados en vitrinas de parede e mesas centrais, que se complementan con elementos exentos. A lectura do discurso realízase en sentido circular, en cada un dos tres sectores, comezando polas vitrinas de parede e rematando nas mesas centrais.

Fundamentalmente a sala mellora as condicións expositivas en canto á conservación preventiva das pezas e á explicación dos contidos (preténdese unha exposición máis didáctica).

A reapertura da sala con contidos reordenados resulta moi importante, porque ademais de ser un área fundamental para o coñecemento da cidade ten moita demanda por parte dos visitantes e especialmente os grupos escolares.

O discurso actual ordenouse en tres sectores, sen anacronismos en ningún deles. Incorporáronse materiais dos xacementos emblemáticos do concello (Castro de Vigo, Villa de Toralla e necrópole do Areal). Na proposta museográfica procúranse os criterios divulgativos (en lugar de tipolóxicos): búscanse as pezas máis representativas, mellor conservadas e que mellor comunican o que son; en total preséntanse na sala 498 pezas.

No proceso de montaxe realízase un rexistro gráfico en alta resolución de todos os materiais expostos que atenderán futuras demandas de imaxes sen ter que manipular a peza novamente.

Realízanse traballos de limpeza e actuacións de conservación nalgunhas pezas, para frenar o deterioro nalgún caso, co que se consolida o patrimonio exposto.

Preséntase un tratamento informativo homoxéneo, tanto nos criterios informativos como na señaléctica. En cada unidade temática, presente en vitrinas e mesas, apórtase información do contexto cultural das pezas, datos relativos á súa función, uso e procedencia. A superación da escasez de información das pezas non permite presentar a información da sala máis que nun só idioma; tomándose o galego como idioma de referencia.

Para dar cumprimento do obxectivo de difusión que corresponde a un Museo, elaboranse “Guías de sala” en castelán, que estará a disposición dos visitantes, para poder seguir a visita a través dos textos e imaxes. Iranse producindo as guías de sala noutros idiomas.
Ademais, a sala dispón de dúas pantallas táctiles que complementan a información dun xeito interactivo sobre os contidos de vitrinas e mesas. Tamén se iniciaron as xestións para chegar a dispoñer de audioguías en varios idiomas.

A Museo edita un tríptico con información básica da Sala de Arqueoloxía e un folleto de 16 páxinas que profundiza en conceptos e datos relativos ós contidos que se explicas a través da exposición permanente. 

AS MELLORAS DAS CONDICIÓNS AMBIENTAIS DA SALA DE ARQUEOLOXÍA
Este aspecto do programa de reapertura ás veces apenas se percibe polos visitantes das salas, pero resulta fundamental para a conservación preventiva do patrimonio cultural exposto.

Por primeira vez deséñase un sistema de rexistro e sistema de corrección da humidade ambiental, que se acusa moi particularmente nos edificios históricos e puntualmente en determinadas zonas que teñen un certo soterramento.

Para o control doutros parámetros incorpórase ao sistema un multímetro ambiental, que permite incidir na mellora das condicións ambientais da sala: termómetro, hidrómetro, sonómetro e luxómetro (para detectar sobreexposición lumínica de pezas sensibles)

Sistema de rexistro de humidade.-

· Integrado por 3 termohigrómetros. 

· O primeiro cometido do sistema de rexistro de humidade é o control de eficacia do sistema de corrección (deshumidificadores).

· Capacidad de rexistro de 90.000 datos nun tempo determinado que se asigne; neste caso rexistra un dato de humidade e outro de temperatura por cada minuto.

· Distribución.- Un para rexistros xerais da sala, outros dous  para interiores de vitrina.

· Software.- Os datos xestiónanse a través dun programa específico, instalado en PCs do museo, que se reflicten en gráficos diseñados previamente segundo a temporalización que se queira establecer para o control das medicións. Os resultados serán obxecto de análises para determinar as medidas correctoras necesarias. 

· Exemplos: pódense determinar os niveis de humidade que resultan perigosos para a conservación das pezas, sobre todo en metais (martelo, serra, machado, etc.) e orgánicos (ósos, sementes carbonizadas, cunchas, etc.); un exceso de humidade pode activar procesos de alteración derivados dos cloruros ou de ataques microbacterianos.

Sistema de corrección de humidade ambiental.-

· Instalación de 2 deshumidificadores
· Gama profesional, control dixital e automático das porcentaxes de  humidade que se pretenden acadar na sala; neste caso determinouse un 65% como máximo.

· Os aparellos prográmanse para se activar cando a sala supera o límite máximo establecido.

· Cada deshumidificador dispón dunha capacidade de absorción de 10 li. de auga por hora.

· Como complemento, no interior dos enterramentos da sala disponse dun sistema de corrección de humidade consistente en depósitos de xel de sílice (os controles da  humidade destes enterramentos realízase anualmente con este sistema).

Iluminación.-

· Nas vitrinas de parede e nas mesas centrais, instaláronse filtros de absorción de raios de frecuencia UVA que se emiten pola  iluminación de neón (fundamentalmente). Esta radiación, agora controlada, afecta fundamentalmente aos materiais orgánicos provocándolle un envellecemento prematuro.

· A iluminación superior xeral da sala destínase a material lítico (estelas, aras, etc.) e polo tanto non supón risco potencial.

Revestimentos de vitrinas e mesas.-

· Tívose especial precaución cos acabados neutros de vitrinas e mesas para que a composición química non fose nociva para os materiais expostos. 

· Nas vitrinas substituíronse os antigos soportes de pezas de diversos materiais por metacrilatos (que son químicamente neutros); suprimíronse os antigos revestimentos (madeiras lacadas con pintura ao aceite, moquetas, etc.) e coa instalación de planchas de PVC, neutralizáronse os efectos de soportes e laterais en DM.

